
Imm 3,1  Ukiup sisamaraterutaata aappaannnut Ilinniartitaanermut 

immikkoortortaq pillugu aningaasaqarnikkut nalunaarusiaq. 

Ilinniartitaanermut Immikkoortortap 2026-imi ukiup sisamararterutaata aappaannut missingersuutitigut 

malinnaatitsineq matumuuna saqqummiuppaa. 

 

Maleruagassatigut tunngavigisat 

Qeqqata Kommunianut karseqarnermut naatsorsuuserinermullu malittarisassat. 

Ilinniartitaanermut ataatsimiititaliap susassaqarfiinut tunngatillugu inatsisit atuuttut. 

 

Pissutsit atuuttut 

Missingersuutit ukiumut tamarmiusumut siammarneqarneranni ukiup sisamararterutaasa siulliup naanerani 

atuineq 50 procentimiissasoq naatsorsuutigineqarpoq. Ukioq manna ulloq manna tikillugu ukiup 

sisamararterutaasa aappaannut atuineq katillugu 49,9 procentiuvoq. 

 

Atuiffik 5710 Atuiffik 5720 – Ilinniartitaaneq – Ingerlatsinermut akissarsianullu kisitsisit 

pingaarnerit  

Kommunimut tamarmiusumut Ilinniartitaanermut immikkoortortaq 2026-mi ukiup sisamarterutaasa 

aappaata naanerani katillugit 151,9 mio. koruuninik atuiffiuvoq ukioq kingulleq piffissap taamaalinerani 

158,2 mio. koruuniunikuulluni. Tamanna ukioq kingulleq piffissap taamaalineranut sanilliullugu 6,3 mio. 

koruuninik atuinikiffiuneruvoq. 

Atuinermut procenti tamakkiisumik 99,8 procentimiippoq, tamannalu piffissamut tamakkiisumk atuinissap 

qaffasissutissatut naatsorsuutigisamut qanittuararsuuvoq. Taamaattorli immikkoortortat akornanni 

assigiinngissuteqartoqarpoq, ingamik sunngiffimmi immikkoortortaq atuivallaarfiulluni. 

 
 

Akissarsiat: 

2026-mi ukioq manna ulloq mannamut ukiup sisamararterutaasa aappaannut ilinnniaritaanermut 

immikkoortortamut tamarmiusumut akissarsianut atuineq tamakkiisoq 116,1 mio. koruuniuvoq. Ukioq 

kingulleq piffissap taamaalineranut sanilliullugu tamakkiisumik 0,3 mio. koruuninik atuinikinnerusoqarpoq. 

Atuinermut procenti tamakkiisoq 97,9 procentimiippoq. 

Pingaartumik sunngiffimmi immikkoortoq atuiffiuneruvoq. 
 

Ilinniartitaanermut immikkoortortami akissarsianut tamakkiisumik atuineq: 

Ilinniartitaanermut immikkoortoq tamakkerlugu akissarsiat agguataarsimanerat 
 

Atuarfeqarfik 

Ukioq manna ulloq manna tikillugu ukiup sisamararterutaasa aappaannut akissarsianut aningaasartuutit 

tamakkiisut 56,4 mio. koruuniupput. Atuinermut procentip piffissamut qaffasisissusissatut 

naatsorsuutigisamit annikinneruvoq. 

 

Tamanna ukiup siuliani piffissap taamaalineranut sanilliullugu 0,1 mio. koruunit missaanni 

qaffariarneruvoq. 

Atuinermut procenti tamakkiisoq 46,9 procentimiippoq aammalu atuinermut procenti 93,8 procentimiilluni. 

Tamatumali tullinnguuttut matussuserpai: 

 

Nunaqarfinni atuarfinni pingasuni atuinermut procentimi suli atuivallaaartoqarpoq. 

Atammimmi Itillimilu atuinermut procenti 110 procenti qaanngersimalaarpaat. Taanna sulinerunernut 

paarlattaasartunllu aningaasartuutinik suli attuumassuteqarpoq. 

Meeqqeriveqarneq 

2026-mi ukioq manna ulloq mannamut ukiup sisamararterutaata aappaannut katillugit 38,2 mio. koruunit 

atorneqarnikuupput. Ukioq kingulleq piffissamut tassunga sanilliullugu 0,7 mio. koruuninik atuineq 

appariaateqarpoq. Atuinermut procenti tamakkiisoq 50,7 procentimiippoq aammalu atuinermut procenti 

101,3 procentimiilluni. 

Akissarsianut atuineq sulisunik ilinniarsimasunik amigaateqarnerup malitsigisaanik paarlatsint 

akunnermusialinnillu pisariaqartitsinermik suli sunnersimaneqarpoq. Ilutigitillugu atorfiit aalajangersimasut 

ataasiakkaat inuttaqanngillat, tamannalu qaammammusialinni atuinikinnerunermik kinguneqarpoq 

paarlattuanik paarlatsit, akunnersumiallit aamma atuuffinnut tapiugallartut akissarsianut atuiffinni allanni 

atuinermik qaffassaataallutik. 

Taakkua saniatigut 2026-mi septembarip aallaqqaataanniit Maniitsumi isumaginninnikkut siunnersortimik 

atorfinitsitsisoqarnissaa naatsorsuutigineqarpoq. Sisimiuni Maniitsumilu isumaginninnikkut siunnersortinut 

ataatsimut 800.000 koruunit immikkoortinneqarnikuupput, Sisimiunut 450.000 koruuninik Maniitsumullu 

350.000 koruuninik agguataagaallutik.  

 

Sunngiffimmut immikkoortortaq 

Ukioq manna ulloq manna tikillugu ukiup sisamararterutaasa aappaannut akissarsianut aningaasarututit 

tamakkiisut 9 mio. koruuniupput. 

Ukioq kingulleq piffissamut tassunga sanilliullugu 0,1 mio. koruuninik atuineq appariaateqarpoq. 

Atuinermut procenti tamakkiisoq 61,3 procentimiippoq aammalu atuinermut procenti 122,7 procentimiilluni. 

 

Akissarsianik atuineq qaffasissoq ingammik klubbini sulisunik akunnermusialinnik peqarfiunerusuni 

takussaaneruvoq. Taamaattumik suliat annertussusaannut aningaasaqanikkullu sinaakkutinut tunngatillugu 

inuttaqarneq aamma atorfinitsinneqarnerit ilusaat tulluartuunersoq nalilersorneqarnissaanut 

atorfinitsitaanermi pissutsit akunnerillu atukkat misissorneqarnissaannut pisariaqartitsisoqarpoq. 

 

Suliffissarsiuussisarfik 

Ukioq manna ulloq manna tikillugu ukiup sisamararterutaasa aappaannt akissarsianut aningaasarututit 

tamakkiisut 6 mio. koruuniupput. 

Ukioq kingulleq piffissamut tassunga sanilliullugu 0,2 mio. koruuninik atuineq appariaateqarpoq. 

Atuinermut procenti katillugu 41,6 procentiuvoq atuinermullu procenti 83,1 procentiuvoq. 

Taamaalilluni akissarsianut atuineq piffissamut qaffasissusissatut naatsorsuutigisap ataaniippoq. 

Akissarsianut atuineq appasissoq immikkoortortami sulisoqarnikkut inississuisimanermik 

attuumassuteqartutut isigineqassaaq, tamatumani aalajangersimasumik atorfillit qaammammusiallit 

ikinnerusut takuneqarsinnaalluni. 

 

Pisortaanerup sulisui 

Qeqqata Kommunianut tamarmut pisortaanerup sulisuinut 2026-mi ukioq manna ulloq manna tikillugu 

ukiup sisamararterutaasa aappannut akissarsianut aningaasartuutit 6,3 mio. koruuniupput.  

Tamanna ukiup siuliani piffissap taamaalineranut sanilliullugu 0,2 mio. koruunit missaanni 

qaffariarneruvoq. 

Atuinermut procenti tamakkiisoq 91,5 procentimiippoq aammalu atuinermut procenti 122 procentimiilluni. 

 

Akissarsianut atuineq qaffasissoq pisortaanerup sulisoqarfiani isumaginninnikkut konsulentimik 

atorfinitsitsinermik ilaatigut peqquteqarpoq. 
 

Ingerlatsinermi aningaasartuutit 
 

2026-mut ukioq manna ulloq mannamut ukiup sisamararterutaata aappaanut atuineq 35,8 mio. koruuninik 

atuinermik takutitsivoq. 

Ukioq kingulleq piffissap taamaalinerani aningaasartuutit 41,7 mio. koruunimiipput, tassa imaappoq, ukioq 

kingullermut sanilliullugu 5,9 mio. koruuninik appariaateqarput. 

Atuinermut procenti 53,3 procentiuvoq aammalu atuinivimmut procenti 106,6 procentiulluni. 

 

 
 

Taamaalilluni ingerlatsinermi atuineq tamakkiisoq piffissamut qaffasissusissatut naatsorsuutigisaq 

qulaallugu inissisimavoq. Tamanna ingammik sunngiffimmut immikkoortumik suliffissarsiuussisarfimmillu 

peqquteqarpoq. 

Ataani iliniartitaanermut immikkoortumut tamarmiusumut immikkoortuni assigiinngitsuni ingerlatsinermut 

anignaasartuutit agguataarneqarnerat allaaserineqarpoq. 

Atuarfeqarfik 

2026-mi ukioq manna ulloq mannamut ukiup sisamararterutaata aappaannut ingerlatsinermi 

aningaasartuutini atuineq tamakkiisoq 11,5 mio. koruuniuvoq. 

Ukioq kingulleq piffissap taamaalinerani aningaasartuutit 13,3 mio. koruunimiipput, tassa imaappoq, ukioq 

kingullermut sanilliullugu 1,8 mio. koruuninik atuinikinneruvoq. 

Atuinermut procenti 43 procentiuvoq aammalu atuinivimmut procenti 86,1 procentiulluni. 

Taamaattorli atuarfiit akornanni nikingassuteqartoqarpoq, atuarfiit ataasiakkaat ingerlatsinermi 

qaffasissumik  atuiffiullutik atuarfinnilu allani atuinikinnerusuniit taanna oqimaaqatigiissinneqarluni. 

Immikkoortoq aningaasaqarnikkut sinaakkutaasut ilaunniittutut nalilerneqarpoq. 

Meeqqeriveqarneq 

2026-mi ukioq manna ulloq mannamut ukiup sisamararterutaata aappaannut ingerlatsinermi 

aningaasartuutini atuineq tamakkiisoq 7,3 mio. koruunit missaaniippoq. 

Ukioq kingulleq piffissap taamaalinerani aningaasartuutit 7,3 mio. koruunimiipput, tassa imaappoq, ukioq 

kingullermut sanilliullugu aningaasat tamaaginnarlutik. 

Atuinermut procenti 53 procentiuvoq aammalu atuinivimmut procenti 106,1 procentiulluni. 

 

Sisimiuni qerisoortoqarnerata kingorna pisarialimmik aserfallatsaaliinermik iluarsartuussinermillu sulianit 

kiisalu Maniitsumi meeqqerivinni arlalinnik sanaartukkanik sulianit meeqqerivinni ingerlatsinermi 

aningaasartuutit sunnerneqaqqapput. Taakku saniatigut Paarsip Aanikasiullu eqqaanni pinnguartarfinnk 

nutarsaanernik aallartitsisoqarnikuvoq akunnermuliullugu autiffimmit nuutsinikkut 

aningaasalersorneqartuusut. 

 

Sunngiffimmut immikkoortortaq 

2026-mut ukioq manna ulloq mannamut ukiup sisamararterutaata aappaanut atuineq 13,1 mio. koruuninik 

atuinermik takutitsivoq. 

Ukioq kingulleq piffissap taamaalinerani aningaasartuutit 12,5 mio. koruunimiipput, tassa imaappoq, ukioq 

kingullermut sanilliullugu 0,6 mio. koruuninik qaffariaateqarlutik. 

Atuinermut procenti 62,14 procentiuvoq aammalu atuinivimmut procenti 124,2 procentiulluni. 

 

Atuineq taamak qaffasitsigoq ilaatigut ukiup affaata siullianni Nunatsinni pissartanngorniunnissanut 

tapiissutit kiisalu sunngiffimmi sammisat sinneri ilanngullugit suliat qaffasissusaasa annertunerannik 

Nunatsinni pissartanngorniunnissanut tapiissutit kiisalu sunngiffimmi sammisat sinneri ilanngullugit 

peqquteqarpoq. Amerloq annertuumik imermik ajoquserneqarnikuuvoq nutarsaanissamut aningaasartuutinik 

malitseqarnikuusumik. Taakku saniatigut Utoqqaat Nipaannit ingerlatsineq kommunimit tiguneqarneranut 

atatillugu Inneruulani nutarsaanissamut pisariaqartitsisoqarnikuuvoq. 

Suliffissarsiuussisarfik 

2026-mut ukioq manna ulloq mannamut ukiup sisamararterutaata aappaanut atuineq 3,2 mio. koruuninik 

atuinermik takutitsivoq. 

Ukioq kingulleq piffissap taamaalinerani aningaasartuutit 7,9 mio. koruunimiipput, tassa imaappoq, ukioq 

kingullermut sanilliullugu 4,7 mio. koruuninik atuinikinneruvoq. 

Atuinermut procenti 85,2 procentiuvoq aammalu atuinivimmut procenti 170,3procentiulluni. 

Suliffissarsiuussisarfimmi ingerlatsinermi aningaasartuutit qaffasissusissatut naatsorsuutigisat qaanngerlugit 

inissisimapput. Tamanna sullissinernik inatsisitigut pisussaafiusuni annertuumik atuinermik, ingammik 

Sisimiuni Maniitsumilu suliffissarsiortunut ikiuutinik peqquteqarpq. Ilutigitillugu immikkoortortap 

aningaasaqarnera aningaasartuutinut pisassanit naatsorsorneqartuusunit Namminersorlutik Oqartussanit 

utertitassanit tapiisutinillu sunnerneqaqqavoq. Taamaattumik atuinivimmi procenti aningaasartuutinik 

utertitassatullu naatsorsuutigisanik ataqatigiissillugu isigineqassaaq. Ingerlanera ingerlaavartumik 

malinnaavigineqarpoq. 

Pisortaanerup sulisui 

2026-mut ukioq manna ulloq mannamut ukiup sisamararterutaata aappaanut ingerlatsinermi aningaasartuutit 

atuinermik tamakkiisumik 0,8 mio. koruuninik takussutissiivoq. 

Ukioq kingulleq piffissap taamaalinerani aningaasartuutit 0,7 mio. koruunimiipput, tassa imaappoq, ukioq 

kingullermut sanilliullugu 0,1 mio. koruuninik atunerusoqarluni. 

Atuinermut procenti 167,8 procentiuvoq aammalu atuinivimmut procenti 335,5 procentiulluni. Atuivimmi 

procenti qaffasippoq, taanna ilaatigut ingerlatsinermi killimik missingersuutinut tunngatillugu 

isigineqassaaq. 

Atuinerup ilaa pisortaanerup sulisoqarfiani naatsorsuutinut ikkunneqartartuususut suli ataatsimut 

pisartagaqarneranik aningaasartuuteqarneranullu tunngassuteqarpoq. Akunnermiliullugu atuiffimmit 

immikkoortortanillu attuumassuteqartunit nuutsisoqassaaq, taamalilluni aningaasartuutit eqqortumik 

inissinneqarlutik. Nuutsisoqarnerata kingorna naatsorsuutit pisortaanerup sulisoqarfiani ingerlatsinermi 

atuinivinnit eqqornerusumik assimik takutitsissapput. 

Innersuussut: 

 

Ilinniartitaanermut immikkoortortap Ilinniartitaanermut ataatsimiititaliamut innersuussutigivaa: 

 

• Ilinniartitaanermut immikkoortortamut 2026-mut ukiup sisamararterutaasa aappaannut nalunaarusiaq 

akuersissutigineqassasoq. 

 

 

Aalajangiineq: 

Akuersissutigineqarpoq  

Imm. 4.1 – 31. december 2026 kingorna nunani allaneersut sulisut atorfii pillugit   

killiffik 
Journal nr. 67.01 

Tunuliaqutaq 

Kommunip meeqqeriviini massakkut meeqqeriveqarfik nunanit allaneersunit tallimanik sulisoqarpoq. 

Sulisut suliatigut piukkunnaateqarput, atorfeqarnerminni aalajaatsuullutik piffissamilu 

atorfeqartitaanerminni kalaallisut oqaatsitigut piginnaasanik pitsaasunik angusaqarnikuullutik. Meeqqat 

ineriartornerannut, ulluinnarni perorsaanikkut suliniutinik angajoqqaanillu suleqateqarnermi pitsaasumik 

tunniusseqataanikuupput. 

Atorfinitsitaanermut isumaqatigiissutit massakkut atuuttut ulloq 31. december 2026 atorunnaassapput. 

Sulisunik piukkunnartunik amigaateqarneq peqqutigalugu kommuni nunanit allaneersunik siusinnerusukkut 

sulisussarsiortariaqarnikuuvoq. Taamaniliilli meeqqeriveqarfimmi utoqqarnik/innarluutilinnilu najukkami 

sulisut ilinniarnissaat, piginnaanngorsarnissat attatiinnarnissaallu siunertaralugu PI/SPS suleqatigalugu 

suliniutinik arlalinnik aallartitsisoqarnikuuvoq pilersaarusiortoqarnikuullunilu. Tamanna peqqutigalugu 

allaffeqarfiup nalilerpaa isumaqatigiissutit massakkut atuuttut sivitsorneqassanngitsut. 

Maleruagassatigut tunngavigisat 

• Najugaqarsinnaanermut sulisinnaanermullu akuersissutit pillugit Inatsisartut inatsisaat malittarisassaalu 

atuuttut. 

• Kommunip sulisoqarnermi allaffissornikkut aqutsinermi malittarisassai. 

• Atorfinitsitsinermi malittarisassat atuuttut. 

Pissutsit atuuttut 

Nunanit allaniit sulisut tallimaasut atorfeqartitaanerminni aalajaassusermik annertuumik takutitsinikuupput, 

piffissaq eqqorlugu takkuttarlutik suliartillu naammaginartumik suliarisarlugu. Sulisut meeqqerivinni 

ulluinnarni ilaalernikuupput pingaarutillit meeqqanillu sullissinermi ataavarnermik pitsaassutsimillu 

tunniusseqataallutik. 

Ilutigisaanillu sulisut nunanit allaneersut paarlatsinik pisariaqartitsineq annertuumik annikillisinnikuuaat, 

aningaasatigut sipaarutaasumik meeqqerivinnilu aalajaanneq annerusoq pilersillugu. 

Sulisut arlallit kalaallit oqaasiinik ilikkarnikuupput meeqqallu oqaatsitigut inooqataanikkullu 

ineriartornerannut taperseeqataallutik. 

Isumaqatigiissutit 31. december 2026 atorunnaassapput. Taassuma kingorna atorfinitsitaanerit 

taamaatinneqassapput. Piumasaqaatit atuuttut eqquutsinneqarpata, sulisut namminneerlutik 

najugaqarnissamut sulisinnaanermullu akuersissutinik qinnuteqarsinnaapput taavalu kommunimi atorfinnut 

inuttaqanngitsunut qinnuteqarsinnaallutik. Najugaqarnissamut sulisinnaanermullu akuersissutinik 

qinnuteqarnermut kommuni suliaqassanngilaq aningaasaliinanilu. 

Aningaasaqarnikkut allaffissornikkullu kingunerisinnaasai 

Isumaqatigiissutit atorunnaarpata sulisut atorfimminnit tunuarlutik, atorfiit inuttalerneqaqqinnissaata 

tungaannut sulisussarsiorneq pisariaqarpallu paarlatsinik atuineq annerusoq kommunip naatsorsuutigissavaa. 

Isumaqatigiissutit atorunnaarnerisa kingorna najugaqarnissamut sulisinnaanermullu akuersissutinik 

qinnuteqarnerit allalluunniit nunasinermut tunngasut pillugit aningaasartuutit kommunip akilissanngilai. 

Akuerissutinik pisarialinnik sulisut namminneerlutik pissarsissappata kommunimilu atorfinnut 

inuttaqanngitsunut suliffissarsiorlutik, malittarisassat suleriaatsillu nalinginnaasut malillugit atorfinitsitsineq 

pissaaq. 

Atuilluartuunissakkut sulisoqarnikkullu kingunerisinnaasai 

Meeqqeriveqarfimmi aalajaassusermut sulisut nunanit allaneersut annertuumik pingaaruteqarnikuupput. 

Suliatigut piginnaasaat, aalajaannerat oqatsitigullu ineriartornerat meeqqanut neqeroorutit pitsaassusaat 

nukittorsarpaat. 

Atorfinitsitsinerit taamaatinneqarnerat misilittakkanik piginnaasanillu annaasaqarnermik 

kinguneqarsinnaavoq. Paarlattuanik sulisut namminneerlutik Kalaallit Nunaanni najugaqaannarnissaq 

suliinnarnissarlu angugunikku, aalajaassusermik ilisimasanillu tigumminniinnarnissamut 

tunniusseqataassapput. 

Allaffeqarfiup naliliinera 

Sulisut nunanit allaneersut meeqqeriveqarfimmi annertuumik pingaarutilimmillu suliaqarsimasut 

allaffeqarfik naliliivoq. Aalajaassimapput, pisussaaffimminnik naammassinnikkusuttut meeqqerivinnilu 

ingerlatsiinnarnermut annerusumut annertuumik tunniusseqataallutik. Ilutigalugu atorfinitsinneqarnerat 

paarlatseqarnissamik pisariaqartitsinermik annikilliliinikuuvoq taamaalillunilu kommunimut 

aningaasasatigut sipaaruteqarfiulluni. 

Kisiannili nunanit allanit sulisunik pisariaqartitsineq allanngortoq allaffeqarfiup nalilerpaa. 

Meeqqeriveqarfimmi aamma utoqqarni/innarluutilinni najukkami sulisunut suliniutit, piginnaanngorsaanerit 

sulisussarsiornerillu pillugit kommuni aallartitsinikuuvoq pingaartitsillunilu. Taamaattumik sulisussanik 

pisariaqartitsinermi najukkami sulisunik atorfinitsitsinerunissaq periusissiukkamik anguniagaavoq. 

Tamanna tunngavigalugu najugaqarnissamut sulisinnaanermullu akuersissutinik qinnuteqarnissaq pillugu 

sivitsuinissamik suliaqarnissamillu kommuni aallartitsinani, atorfininnermut isumaqatigiissutit 

pilersaarutaasumik 31. december 2026 taamaatinneqarnissaat innersuussutigineqarpoq. 

Sulisut namminneerlutik najugaqarnissamut sulisinnaanermullu akuersissutinik qinnuteqarnissaminnut 

kingornalu qinnuteqartut allat naligalugit kommunimi atorfinnut inuttaqanngitsunut 

suliffissarsiornissaminnut suli periarfissaqassapput. 

Innersuussut 

Allaffeqarfiup innersuussutigaa: 

1. Nunanit allaneersunik sulisunut tallimanut maannakkut atuuttut atorfinitsitaanermut 

isumaqatigiissutit 1. januar 2027-imiit 31. december 2028-imut ukiunik marlunnik 

sivitsorneqassapput. 

Imaluunniit periarfissaq alla: 

2. Nunanit allaniit sulisunut tallimaasunut atorfinitsitaanermut isumaqatigiissutit massakkut atuuttut 31. 

december 2026 atorunnaarsinneqarnissaat tusaatissatut tiguneqassasoq. 

3. Najugaqarnissaq sulinissarlu pillugit nutaamik akuerisamik tunngavissaqartoqanngippat, 

isumaqatigiissutit atorunnaarpata atorfinitsitaanerup taamaatinneqarnissaa pillugu sulisut 

ilisimatinneqassasut. 

4. Isumaqatigiissutip atorunnaarnerata kingorna najugaqarnissamut sulisinnaanermullu akuersissummik 

qinnuteqarnissaq pillugu kommuni suliaqassanngitsoq. 

5. Najugaqarnissamut sulisinnaanermullu akuersissummik namminneerlutik qinnuteqarsinnaasut 

taavalu malittarisassat malillugit kommunimi atorfiit inuttaqanngitsut qinnuteqarfigisinnaagaat 

sulisut ilisimatinneqassasut. 

6. Suliaq Aningaasaqarnermut Ataatsimiititaliamut ingerlateqqinneqassasoq. 

 

Aalajangiineq 

Ataatsimiititaliap innersuussut siulleq, nr. 1 amerlanerussuteqartut toqqarlugu aaliangerpaat, 

aningaasaqarnermut ataatsimiittaliamut ingerlaqqissaaq. 

Imm. 4.2 2027-mut missingersuutinut ukiunullu missiliuuteqarfiusunut 

missingersuutinut kissaatit 

Journal nr. 06.01.01 

Tunuliaqutaq 

Ukiumut 2027-mut ukiunullu missiliuuteqarfiusunut missingersuusiornermut atatillugu, Ilinniartitaanermut 

ataatsimiititaliap akisussaaffeqarfiata iluani Ilinniartitaanermut immikkoortortaq missingersuutitigut 

kissaatinik arlalinnik saqqummiivoq. 

Kommunip illuutaanni atortorissaarutaannilu pitsanngorsaanissamut aserfallatsaaliinissamullu kiisalu 

meeqqanut, inuusuttunut ilaqutariinnullu neqeroorutinik pinaveersaartitsinernillu pioreersunik 

qulakkeerinissamut nukittorsaanissamullu pisariaqartitsinermik missingersuutitigut kissaatit aallaaveqarput. 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. 

Qeqqata Kommuniani aqutsinermut ileqqoreqqusaq 

2027-mut missingersuutinut ukiunullu 2028-mit 2030 tikillugu missiliuteqarfiusunut missingersuusiorneq 

piffissaliussallu 

Pissutsit atuuttut 

Ilinniartitaanermut ataatsimiititaliaq ilaatigut meeqqeriveqarnermut, meeqqat atuarfiinut, sunngiffimmut, 

kulturimut, pinaveersaartitsinermut, MISI-mut aammalu Majoriamut akisussaasuuvoq. 

Ataatsimiititaliap akisussaaffiisa iluini tulliuttutigut missingersuutitigut kissaatit allaffeqarfimmit 

suussusilerneqarput: 

1. Sisimiuni meeqqeriviup Naja Aleqap tamakkiisumik iluarsartuunnissaa Meeqqerivik 

iluarsartuunneqarnissamik aserfallatsaalineqarnissamillu annertuumik pisariaqartitsivoq. Meeqqanut 

sulisunullu sinaakkutip ullutsinnut naleqquttuunissaasa imminullu illersorsinnaanissaasa 

qulakkeerniarlugit tamakkiisumik iluarsartuussisoqarnissaa kissaatigineqarpoq. Sanaartornermut 

missiliuutaagallartoq 20 mio. koruuninik annertussuseqarpoq. 

2. Illuutinik aserfallatsaaliinissamut aningaasaliissutinik qaffaaneq. Ilinniartitaanermut 

immikkoortortami illuutit atortorissaarutillu arlaqartut nungullarsimaleqqapput 

aserfallatsaalineqarnissamillu pisariaqartitsinerat annertusiartorluni. Ukiumut aserfallatsaaliinermut 

sinaakkutit qaffanneqarnissaat kissaatigineqarpoq, taamaaliornikkut aserfallatsaaliinissamut 

pilersaarutigineqareersut aammalu pinaveersaataasut annertunerusumik 

ingerlanneqarsinnaalissallutik. Missingersuutitigut pisariaqartinneqartoq naatsorsorluarneqassaaq. 

3. Sisimiuni Toqqissisimanissaq pillugu angalaaqatigiittartut. Piffissami tamakkiisumi marlunnik 

sulisulerlugu Toqqissisimanissaq pillugu angalaaqatigiittartunik pilersitsinissaq kissaatigineqarpoq, 

taakku ualikkut, unnukkut sapaatip akunneratalu naanerini meeqqanut inuusuttullu akornanni 

ersarissuullutik orniguttarlutillu sulisuussallutik. Ukiumut missingersuutitigut 

pisariaqartinneqartussaq 1,065 mio. koruuninut missiliorneqarpoq. 

4. Sarfannguani Timersortarfimmut tamatigoortumut ingerlatsinermut aningaasaliissutit. Timersortarfik 

tamatigoortoq ulloq 2. juni 2026 ammarneqarpoq atulerneqalereerlunilu. Ingerlaavartumik 

ingerlatsinermut aalajangersimasumik aningaasaliiffigineqarnikuunngilaq. Missingersuutini 

nuussinikkut 2026-mi ingerlatsinermut aningaasaliisoqarallarnikuuvoq. Taamaattumillu 2027-mit 

ukiumut aalajangersimasumik ingerlatsinermut aningaasaliisoqarnissaa kissaatigineqarpoq. Ukiumut 

aningaasartuutaasut aammalu aningaasartuutissatut naatsorsuutaasut tunngavigalugit 

aningaasaliissutissat aalajangerneqassapput. 

5. iKomet-imik Ilaqutariinni siunersioqatigiinnerup nukittorsarneri. iKomet aamma Ilaqutariinni 

siunersioqatigiinneq pinaveersaartitsinermik suliniutaapput aallartereersut. Ukiumut ilaqutariit 

peqataasinnaasut 30-t missaanut amerlisissinnaaniarlugit, iKomet nukittorsarneqarnissaa 

kissaatigineqarpoq. 2026-mi Maniitsumi Ilaqutariinni siunersioqatigiinneq missingersuutitigut 

aningaasalersugaavoq, Sisimiunili suliniummut sulisumik piareersimasoqartuulluni. Ukiumut 

katillugit 550.000 koruunit qinnutigineqartarput, taakkunannga 150.000 koruunit iKomet-imut 

aammalu 400.000 koruunit Ilaqutariinni siunersioqatigiinnermut. 

6. Timersornermut kulturimullu tapiissutinik qaffaaneq. Timersornermut kulturimullu tapiissutinut 

ukiumut aningaasaliissutit qaffaavigineqarnissaat kissaatigineqarpoq. Kommunimi timersornermut 

kulturikkullu peqatigiiffiit ingerlasut arlaliupput, illuatungaatigullu nuna tamakkerlugu 

peqataaffigineqartartunik pissartanngorniunnerit, unamminerit, unammiuaarnerit kulturikkullu 

sammisaqartitsinerit annertusiartuinnarlutik. 

Maannakkut tapiissutinut sinaakkutaasut peqatigiiffinnut sammisasaqartitsiviusunullu arlaqartunut 

agguataarneqartarput, taamaalillunilu qinnuteqaatit takkussuuttut akuerisinnaanissaannut   

killiliilluni. Aningaasaliissutit qaffaavigineqarneratigut peqatigiiffilerineq ingerlaartoq 

assigiinngissitaartorlu tapersersorneqassaaq kiisalu meeqqat, inuusuttut inersimasullu najukkami 

sineriammilu timersornermut kulturikkullu sammisanut peqataasarneri tapersersornissaannut 

pitsaanerusumik periarfissaqalissaaq. 

Atuilluartuunikkut aningaasaqarnikkullu kingunerisassai 

Missingersuutitigut kissaatit sanaartornermi ingerlatsinermilu aningaasartuutinik imaqarput aammalu 

Ilinniartitaanermut immikkoortortami neqeroorutinik, illuutinik atortuutinillu siunissamut ungasinnerusumut 

qulakkeerinneqataassallutik. Iluarsartuussinerit annertunerusumillu aserfallatsaaliinerit annertunerusumik 

ajoqusiinissamut pinaveersaataassapput aammalu kommunip illuutaanik attatiinnartitsissallutik, 

illuatungaatigullu meeqqanut, inuusuttunut ilaqutariinnullu pinaveersaartitsinermik suliniutinik 

atuilluarnerunermik, toqqissisimanerunermik aammalu siusissukkut tapersersuinermik 

nukittorsaataassallutik. Neqeroorutinik atortorissaarutinillu pioreersunik aalajangersimasumik 

aningaasaliineq siunissami ungasinnerusumi patajaannerusumik ingerlatsinermik qulakkeerinneqataassaaq. 

Missingersuutitigut kissaatini suut pingaarnersiorneqassanersut aningaasaqarnikkut kingunerisinnaasaanni 

apeqqutaapput aammalu aningaasaliissutit ataasiakkaat naatsorsorneqarlutillu pitsaassutsikkut 

qulakkeerneqassallutik. Missingersuusiornermut atatillugu Ilinniartitaanermut ataatsimiititaliamut 

ingerlateqqitassanik missingersuutitigut kissaatinik annerpaamik pingasunik toqqaasinnaavoq. 

Ataatsimiititaliap pingaarnersiuereernerani sanaartornermut kissaatit Aningaasaqarnermut 

ingerlateqqinneqassapput aammalu Teknikkeqarnermut immikkoortortaq peqatigalugu pisariaqartitsinikkut 

aningaasaqarneq naatsorsorneqarluni. 

Allaffeqarfiup naliliinera 

 

1. Naja/Aleqa-p tamakkiisumik iluarsartuunneqarnera. Naja/Aleqa 1972-imi sanaartorneqarpoq 

piffissamilu sivisuumi annertuumik aserfallatsaalineqarnissamik pisariaqartitsisimalluni. 

Allaffeqarfik naliliivoq, ataasiakkaanik iluarsaasisarnernit tamakkiisumik iluarsartuussineq 

siunissamut ungasinnerusumut aaqqiissutaanerussasoq, taamaaliornikkullu pigisareriikkanik, illup 

iluani silaannarmik pitsaanerusunik aammalu nukissamik atuilluarnerunermik 

qulakkeerinnissinnaassalluni. 

Sanaartornermut missiliutaasut 20,0 mio. koruuniupput missingersuusiornerullu ingerlanerani 

pitsaassutsikkut qulakkeerneqassallutik. 

2. Illuutinik aserfallatsaaliinissamut aningaasaliissutinik qaffaaneq. Ilinniartitaanermut 

immikkoortortamit illuutit arlaqartut nungullarsimapput aserfallatsaalineqarnissaminnullu 

kinguussaaqqallutik. Allaffeqarfik naliliivoq, aserfallatsaaliinissamut sinaakkutinik qaffaaneq 

pilersaarusiukkamik pinaveersaartitsinikkullu aserfallatsaaliinissamut pitsaanerusumik  

periarfissiissasoq. 

Aserfallatsaaliinissamut kinguartitsineq siunissamut ungasinnerusumut annertunerusumik 

ajoqusertoqarneranik aammalu annertunerusumik aningaasartuuteqarnerunermik kinguneqassaaq. 

Illup qanoq innera tunngavigalugu missingersuutitigut pisariaqartitsinerit tigussaasunngorlugit 

aalajangersarneqassapput aammalu suliarineqarnissaanut pisariaqartitsinerit 

pingaarnersiorneqarlutik. 

3. Sisimiuni Toqqissisimanissaq pillugu angalaaqatigiittartut. Allaffeqarfik naliliivoq, 

Toqqissisimanissaq pillugu angalaaqatigiittartut pinaveersaartitsinermik suliniutinik pioreersunik, 

meeqqat inuusuttullu akornanni ersarinnerunissakut orniguttarnikkulu nukittorsaasinnaasoq. 

Piffissaq tamakkerlugu marlunnik sulisoqarnissaq aammalu ukiumut 1,065 mio. koruuninik 

missingersuuteqarnissaq siunertaavoq. Neqeroorutitigut pioreersukkut aammalu suleqatigisanik 

attuumassuteqartutigut suliniut ataqatigiissarneqartariaqarpoq kiisalu ataavartumik 

naliliiffigineqartarluni. 

4. Sarfannguini Timersortarfimmut tamatigoortumut ingerlatsinermut aningaasaliissutit. Timersortarfik 

tamatigoortoq 2. juni 2026-mili ammarnikuuvoq. Aalajangersimasumik ingerlatsinermut 

aningaasaliissuteqaqqaarnikuunngimmat, missingersuutini nuussinikkut 

aningaasaliissuteqarallartoqarnikuuvoq. 

Allaffeqarfik naliliivoq, patajaatsumik ingerlatsisoqarnissaanut aammalu imminut 

illersorsinnaasumik aserfallatsaaliisoqarsinnaanissaanut 2027-mit aalajangersimasumik 

ingerlatsinermut aningaasaliissuteqarnissaanik pisariaqartitsisoqarpoq. Inaarutaasumik 

missingersuutitigut pisariaqartitsineq aningaasaliissutaagallartut kiisalu ingerlatsinermi 

aningaasartuutaareersut ukiumut aningaasartuutissatut naatsorsuutigineqartut tunngavigalugit 

naatsorsorneqassapput. 

5. iKomet-imik Ilaqutariinni siunersioqatigiinnerup nukittorsarneri. iKomet aamma Ilaqutariinni 

siunersioqatigiinneq pinaveersaartitsinermik suliniutaapput pioreersut, taakkulu nukittorsarnissaat 

aammalu patajaannerusumik aningaasaqarnikkut tunngavilernissaat kissaatigineqarlutik. 

iKomet-imik misilittakkat takutippaat, suliniut Qeqqata Kommuniani ingerlanneqarsinnaasoq. 

Ilusiliaq siusissukkut ukkataqartumillu angajoqqaat suliniuteqarnissaanik periarfissiivoq aammalu 

nittartakkatigut neqerooruteqarnikkut ilaqutariit amerlanerusut anguneqarnissaat siunertaralugu 

ineriartorteqqaagaalluni. 

Allaffeqarfik naliliivoq, nukittorsaanikkut ukiumut ilaqutariit 30-t iKomet-imut 

peqataatinneqarnissaanut periarfissiisinnaasoq aammalu Maniitsumi Sisimiunilu Ilaqutariinni 

siunersioqatigiinnerup ataavarnerusumik ingerlanneqarnissaanik periarfissiissasoq. 2027-mit 

ukiumut katillugit 550.000 koruuninik qinnuteqartoqarpoq. 

6. Allaffeqarfik naliliivoq, timersornermut kulturikkullu immikkoortumi sammisaqartitsisarnerit 

annertusiartortunut tapiissutigineqartartut sinaakkutaasa naleqqussarneqarnissaanik 

pisariaqartitsisoqartoq. Peqatigiiffiit ingerlasut arlaqarnerusut aammalu sammisaqartitsinerit nuna 

tamakkerlugu unammisarnerit amerliartuinnartut kinguneraat aningaasaliissutit pioreersut 

qinnuteqaatinut siunertanullu amerlanerusunut agguataarneqartarnerat. 

Tapiissutinut sinaakkutit qaffanneratigut peqatigiiffiit sammisaqartitsisarnerinik aammalu 

aaqqissuussanut attuumassuteqartunut peqataasarnissaannut tapersersuinissamik periarfissiissaaq 

ilutigitillugulu kommunimi timersornikkut, kulturikkut peqatigiiffilerinikkullu 

tapersiisoqarnerulissalluni. 

Innersuussut 

Allaffeqarfiup Ilinniartitaanermut Ataatsimiititaliamut innersuussutigivaa: 

• ukiumut missingersuuteqarfiusumut 2027-mut ukiunullu missiliuteqarfiusunut 2028-2030-mut 

ingerlatsinermut sanaartornermullu kissaatinik annerpaamik pingasunik missingersuusiornermut 

ingerlateqqitassanik toqqaasoqassasoq. 

Aalajangiineq 

Nr. 1, 4 & 6 amerlanerussuteqartut qinerlugit toqqarpaat kissaatitut aaliangerneqarput. 

Innersuussutigineqartut 1, 4 & 6 akuersissutigineqarput. 

Imm. 4.3 Maniitsumi Minikollegiami aaqqiissutaagallartussat siunissamilu inissat 

Journal nr. 51.00 

Tunuliaqutaq 

Maniitsumi Atuarfik Kilaaseeraq ukiuni arlaqartuni tamakkerlugu nutarsarneqarpoq, taamaalillunilu 

utaqqiisaasumik atuartitsineq sumiiffinnut assigiinngitsunut agguataarneqarluni. Piffimmi matumani 

angajullernut  atuartitsineq Minikollegiap illutaata aappaani ingerlanneqarpoq, tamaalilluni Minikollegiami 

init atortorissaarutillu nalinginnaasumik nunaqarfinniit atuartunut atugassarititaasunut annikillisitsilluni. 

Naatsorsuutigineqarpoq atuarfiup tamakiisumik nutarsarnera 2027-mi juunimi naammassissasoq. 

Taamaatumik atuarfiup naammassinissaanut aaqqiissutissanik, Minikollegiallu illutaata aappaata 

siunertarisamut atuleqqinneqarnissaanut piaartumik aaqqiigallarnissamik pilersaarusiornissaq pisariaqarpoq. 

Atuartunut  atuartut angerlarsimaffianiititsisarneq pillugu Namminersorlutik Oqartussat nalunaarutaat nr. 76, 

23. december 2021-meersumi atuartut angerlarsimaffiannut iserternermut ininullu piumasaqaatit 

aalajangersarneqarput: 

Nalunaarut § 8, imm. 2-kkut atuartut angerlarsimaffianni atugassarititaasut aalajangersarneqarput, 

tamatumunnga ilaalluni ilaatigut sammisaqartitsivik-/ aliikkutaralugu sammisassat aamma pequusiveqarneq. 

Pissutsit atuuttut                                                                                                                                                                                                              

Inissat annikillinerisa malitsigisaanik aaqqiissutaagallartussatut tullinguuttut pisariaqartinneqarput: 

• Quleriit siullianni niviarsiaqqat pingasut inimut arlariuttarissamut inissinneqassapput. 

• Quleriit aappaanni pequusivik pioreersoq atuartunut inissaagallartussatut aaqqissorneqassaaq. 

• Illumi allaffik atorneqanngitsoq atuartunut angajullernut atorneqartup pequusivittut atorneqarnissaa 

qinnutigineqassaaq. Taamaalilluni Minikollegiami pisortaasoq ulluinnarni illumi atuartut qanimut 

peqatigalugit allaffeqarluni suliinnarsinnaasaaq. 

• Atuartunut angajullernut atuartitsiviit Minikollegiap initaanut allamut inissikkallarneqarsimasut, 

atuartitsiviit naleqquttut nutarsarlugit naammasseriarpata atorsinnaalerpatalu, atuarfilluunniit 

ammaqqeriarpat Atuarfik Kilaaseeqqamut nuutinneqaqqissapput. 

Atuartut angajulliit nuutinneqajaassappata Minikollegiap illutaata aappaa atorunnaajaassagaluarpoq, 

taamaalillunilu pisariaqartunut iluarsartuussineq aallartissinnaalissalluni aammalu atuartut angerlarsimaffiat 

siunertamut atugassatut atulersinneqaqqissalluni. 

Peqatigisaanik naatsorsuutigineqarpoq Minikollegiamiit atuartunik immikkut nakkutigineqarnissamik 

pisariaqartitsisunik qanimullu nakutigisarialinnik sisamanik tigusisinnaanissaq. Taamaalilluni atuartunut 

sulisunullu illersornqarsinnaasumik nakkutiginninnissaq toqqissisimanartumillu atugassaqartitsinissaq 

qulakkeerniarlugu naammattunik sulisoqarnissaq eqqarsaatigalugu maannakkut sulisut amerlassusiligaanerat 

misissorneqarpoq. 

Naatsorsuutigineqarpoq ukioq atuarfiusoq 2027/2028 nunaqarfinniit atuartut 16-20 miss. tiguneqassasut. 

Taamaattumik piffissaagallartillugu illup aappaanik nutarsaanissap pilersaarusiornissaa pisariaqarpoq, 

taamaalilluni sapinngisamik sukkanerpaamik atuartut angerlarsimaffiattut atoqqissinnaassammat, tassunga 

ilangullugu sulisunut najugaqarfik. 

Atuilluartuunikkut aningaasaqarnikkullu kingunerisinnaasat                                                                                                                                                      

Ininik naleqqussaanerit killilimmik aningaasartuutaanissaat naatsorsuutigineqarpoq.  

Ilaatigut sulisunik amerliliineq akissarsiatigut aningaasartuutaassaaq, sulisut pisariaqartinneqartut 

naatsorsorneqaqqissaassallutik. 

Tamatuma saniatigut aamma nutarsaanerup Minikollegiallu illutaata aappaata uterteqqinnerani 

aningaasartuutinut, ilanngullugit nutarsaanissamut aningaasat illikartinneqareersut paasinarsarlugit 

takussutissiaq suliarineqassaaq. 

Ungasinnerusoq isigalugu illup pioreersup atuartut angerlarsimnaffiattut atuleqqinnissaa siunertaralugu 

utertitsineq atuilluartuunerussaaq, kommunip illuutaata  atugassatut pioreersuuneranik 

qulakkeerinnittuussaaq peqatigisaanillu nunaqarfinniit Maniitsumut atuariartortunut toqqissisimanartumik 

pilersitsissalluni. 

Allaffeqarfiup naliliinera 

Allaffeqarfiup naliliinerivaa, atuarfiup nutarsarneqarnerani Minikollegiami naammattumik 

atugassaqartitsinissaq qulakkeerniarlugu naleqqussaanissaq pisariaqartoq. Peqatigitillugu tigussaasumik 

atugassarititaasut nalunaarusiamut naapertuuttuunersut, imaluunniit  akuersissutigineqaqaassanersut  

immikkulluunniit akuerineqaqqaassanersoq erseqqissartariaqarpoq. 

Ikinnerpaamik atuartut sisamat immikkut nakkutigineqarnissamik pisariaqartitsisutut naatsorsuutigisat 

tunngavigalugit, saniatigut akisussaassuseqartumik sulisussat naammannissaat qulakkeerniarlugu 

sulisussarititaasut maannakkut atuuttup misissornissaa pisariaqarpoq.  

Atuarfik Kilaaseeqqap 2027-mi juunimi nutarsarlugu naammassineqarnissaa naatsorsuutigineqarmat, 

atuartitsiviit tulluartut siulliit atulersinnaaleriarpata atuartut angajulliit atuarfimmut nuutinneqartariaqartutut 

allaffeqarfimmiit nalilerneqarpoq.  Taamaalilluni Minikollegiap illutaata aappaa iperarneqassaaq atuartullu 

angerlarsimaffittut siunertamut nutarsarlugu aallartijaarneqarsinnaalluni. 

Taamaattumik atuartut anginerit uterteqqinnissaat kiisalu nutarsaanissaq illullu uterteqqinnissaa pillugit 

ataatsimut pilersaarusiortoqartariaqarpoq, Minikollegiami ukioq atuarfiusoq 2027/2028-miit nunaqarfimmiit 

atuariartortunut ininik pisariaqartunik atuinissaat eqqarsaatigalugu. 

Innersuussut 

Allaffeqarfiup Ilinniartitaanermut Ataatsimiititaliamut innersuussutigivaa: 

• Minikollegiami ininik naleqqussaanissaq akuersissutigineqassasoq, 

• init atorneqarallartussat pillugit oqartussaasunit akuerineqarnissaanut ilaatigut piumasaqaatinik 

allaffeqarfik misissuissasoq, 

• pisariaqartitsineq aningaasaqarnikkullu kingunerisinnaasat ilaatigut sulisinnaasut amerlinerisigut 

matussuserneqassasut, 

• atuartitsiviit atorsinnaasut siulliit atorsinnaaleriarpata atuarfillunniit ammaqqeriarpat atuartut 

angajulliit Atuarfik Kilaaseeqqamut nuuteqqinneqassasut, 

• kiisalu ukioq atuarfiusoq 2027/2028-mi nunaqarfinniit atuariartortut pisariaqartunik inissaqarnissaat 

siunertaralugu Minikollegiap illutaata aapaata iluarsartuunneqarnissaa uterteqqinneqarnissaalu 

pillugit pilersaarusiortoqassasoq. 

AALAJANGIINEQ 

Innersuussutit akuersissutigineqarput. 

Ilanngussaq 

Imm. 4.4 Amerdlok’ aamma Inneruulani malittarisassat allannguutaat 

Journal nr. 58.01.50 

Tunuliaqut 

Amerdlok’ aamma Inneruulat kommunip ataani Ilinniartitaanermut Immikkoortortaqarfimmi 

illuutigineqarput, peqatigiiffinnut, sunngiffimmi kulturikkullu susassaqartunut atorneqartarlutik. 

Malittarisassat massakkut atuuttut pisoqanngornikuupput massakkullu atorneqarneranut 

allaffissornertaanullu aaliangiissutissanut tulluarunnaarsimallutik. 

Taamaammat Amerdlok’ aamma Inneruulat pillugit malittarisassat nutarternissaanut 

siunnersuuteqartoqarpoq.  

Maleruagassatigut tunngavissaq 

Kommunit aqunneqarnerannut tunngatillugu Inatsisartut Inatsisaat nr. 5, 6. juni 2025-imeersoq  

Pissutsit atuuttut 

Amerdlup malittarisassaanik siunnersuuteqarnermi ersarissarneqassaaq illup atorneqarnerata siunertarigaa 

sunngiffimmi sammisassanut atuartitsinissamullu ataatsimut kateriffiusassasoq. Ilanngullugu 

erseqqissarneqassaaq illup atornissaanut, unnuiffiunissaanut, sillimaniarnermut atuinermilu akisussaaffinnut 

kiisalu sequmittoqarsimatillugu taarsiinissamut sinaakkusiinerit.  

Inneruulanut malittarisassanik siunnersuummi ersarissarneqassaaq utoqqarnut, soraarnerussutisialinnut, 

peqatigiiffinnut aammalu kulturikkut susassaqartunut atorneqarsinnaanera. Ilanngullugit illup attartorneranut 

kiisalu sunngiffimmi pisortap ulluinnarni ingerlatsinermi nakkutilliinermilu akisussaaffii 

ersarissarneqassallutik.  

Siunnersuutit tamarmik Ilinniartitaanermi Immikkoortortaqarfimmi illuutit malillugit ullumikkumut 

naleqqussakkamik allaffissornikkullu assigiinnerusumik tunngaveqartumik siunertaqarput.  

Atuilluartuunikkut aningaasaqarnikkullu kingunerisinnaasai 

Siunnersuutaasut tamarmik aningaasaqarnikkut toqqaannartumik kingunerisassaqanngillat. Malittarisassat 

nutarsarnerata allaffissornikkut suliassat oqinnerulersissavai aammalu attartortunut sinaakkutit 

ersarinnerulissallutik. 

 

Allaffeqarfiup naliliinera 

Allaffeqarfiup nalilerpaa allannguutissatut siunnersuutit Amerlup Inneruulallu atorneqarneranut 

ersarissumik ullutsinnullu tulluartunik sinaakkuteqalernissaat qulakkiissagaat. Ilanngullugulu akisussaaffiit, 

atuisut pisussaaffii aammalu allaffeqarfiup illuutinik nakkutiginninnera ersarinnerutilissagaa.  

Innersuussut 

Allaffeqarfiup Ilinniartitaanermut Ataatsimiititaliamut innersuussutigaa: 

• Amerloq aamma Inneruulat pillugit malittarisassat nutartikkat akuerineqassasut, aammalu  

• malittarisassat nutaat atuutilissaaq suliassaq kommunalbestyrelsemiik akuerineqarpat. 

• aningaasaqarniarnermut ataatsimiisitaliamut akuerineqarnissaanik ingerlateqqinneqassasoq aammalu 

kommunalbestyrelsemut.   

Aalajangiineq 

Innersuussutigineqartut akuersissutigigineqarput (KB’mut ingerlateqqissaaq) 

Ilanngussaq 

• Amerdlok’ pillugu malittarisassat 

• Inneruulat pillugu malittarisassat 

Imm. 6.1 Qeqqata Kommuniani juulip 2026 naanerani suliffissaaleqineq pillugu 

paasissutissiissut  
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit ataatsimiititaliap 

ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 decemberip 9-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 8. juni 2026 ataatsimiinnissanut, Qeqqata Kommuniani suliffissarsiortut 

kisitsisitaat 2026-imi martsimut tunngasut saqqummiunneqarput, kisitsisillu suliffissaaleqisut Qeqqata 

Kommunia tamaat isigalugu katillugu 149-lutik.  

Matumani paasissutissiissummi suliffissarsiortut kisitsisitaai juli 2026-ip naaneranut tunngasuupput, 

Qeqqata Kommunia tamaat isigalugu katillugit 98-t, apriilip qaammataanut sanilliullugu 40-nik ikilillutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera malinnaaffigineqarpoq, 

suliamilu matumani juli 2026-ip qaammataanni nalunaarsukkat eqitsimmi saqqummiunneqarput, 

tamatumani 2025-imi piffissap taamaalinerani suliffissarsiorlutik nalunaarsortissimasut kisitsisitaannut 

sanillersuullugit takussutissiarineqarlutik. 

 

Eqitsit 1 – Suliffissarsiortut 2025-imi 2026-imilu: 
 Juli 2025 Juli 2026 Diff. 

Sisimiut 66 54 -12 

Kangerlussuaq 1 2 +1 

Itilleq 14 7 -7 

Sarfannguit 1 3 +2 

Maniitsoq 40 26 -14 

Kangaamiut 6 3 -3 

Napasoq 0 0 0 

Atammik 5 3 -2 

Katillugu 133 98 35 

Procentinngorlugit agguataarnerit  2,09% 1,56%  

Innuttaasut sulisinnaasut 6.368 6.287  

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Juli 2026 26 0 0 38 2 0 12 5 0 14 0 0 

Innuttaasut suliffissarsiortutut nalunaarsortinniarlutik saaffiginnittut nalilersuinermi matchgruppenut 

agguataarneqartarput. juli 2026-imi nalunaarsorneqartut aallaavigalugit, matchgruppeni suiaassutsit 

najoqqutaralugit Maniitsumi nunaqarfiinilu kiisalu Sisimiuni nunaqarfiinilu kisitsisit qulaani eqitsimmi 

takusassiarineqarput 

 

Sisimiuni iliuusissanik pilersaarutit juulimi 7-it sananeqarlutik. 

 

Maniitsumi iliuusissanik pilersaarutit juulimi 0 sananeqarlutik.  

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 2 9 0 0 

Maniitsoq  4 0 0 0 

 

Qaammatip naanerini suliffeqarfinnut assigiinngitsunut suliffissarsiortunik innersuussinerit eqitsimmi ataani 

takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit 2026: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 3 7 5 0 12 27 10      

Maniitsoq 15 17 5 16 15 12 3      

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi immikkoortortami 

pisortatigut ikiorsiissutinik tunniussisarneq aammalu majoriami suliffissarsiortunut ikiorsiissutinik 

tunniussisarneq. Taamaakkaluartoq suliffeqarfinnik suleqatigiinninnerup annertusarneqarnissaanik 

ukkassinerit suli ingerlanneqarput, innuttaasut suliffissarsiortutut nalunaarsortissimasut suliffinni 

sungiusartinneqartarnissaat aammalu piginnaanngorsartinneqartarnissaat annertunerulersinniarlugit 

taamaalilluni imminut pilersorsinnaaneq annertunerulersinniarlugu aammalu Qeqqata Kommuniani 

aningaasatigut kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut naammaginartut, 

taamaattorli pingaaruteqartoq, suliniutit ingerlannerini suliffeqqarfiit suleqatigilluarneqarnissaat. 

Taamaalilluni innersuunneqarpoq suliffissaaleqineq pillugu paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup juli 2026-ip naaneranut 

killiffia pillugu paasissutissiissut tusaatissatut tigoqqullugu. 

 

Aalajangiineq 

Innersuussutit tusaatissatut tiguneqarput 

 

Ilanngussat  

1. Suliffissaaleqisunut kisitsisinik nalunaarsugaq, juli 2026-ip naaneranut atuuttoq 

2. Suliffissaaleqisunut kisitsisinik nalunaarsugaq, juni 2026-ip naaneranut atuuttoq 

3. matchgruppenut agguataarinerit juli 2026-ip naaneranut atuuttut. 

4. matchgruppenut agguataarinerit juni 2026-ip naaneranut atuuttut. 

5. Ilinniarnermut kisitsisinik nalunaarsugaq juli 2026-ip naaneranut atuuttut. 

Imm. 6.2 Avataanit tikisitsilluni sulisussarsiornermik, juli 2026-imi qinnuteqaatinut 

tunngatillugu, ataatsimiititaliap siulittaasuanit aalajangiiffigineqartut 

pillugugit paasissutissiissut 

Journal nr. 67.01.03 
 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani suliffeqarfinnit 

avataanit tikisitsilluni sulisussarsiornermut tunngatillugu qinnuteqaatit, ataatsimiitaliap siulittaasuanit juli 

2026-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik Oqartussat Nalunaarutaat 

nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 27, 30. oktobari 

1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata allanngortinneqarnera 

pillugu Inatsisartut inatsisaat nr. 27, 9. december 2015-imeersoq (sulisitsisut jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia aamma 

ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata allanngortinneqarnera 

pillugu Inatsisartut inatsisaat nr. 22, 13. november 2017-imeersoq (Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. Tamanna 

ilutigalugu Maniitsumi Sisimiunilu suliffissarsiortut nalunaarsorsimaffiat aamma misissorneqartarpoq.  

 

Maniitsumi avataanit tikisitsilluni qinnuteqaatit juli 2026-imi suliarineqarlutik aalajangiiffigineqartut 

sisamaapput, ataaseq sivitsuinertut qinnuteqaataalluni. 

 

Sisimiuni avataanit tikisitsilluni sulisussarsiorluni qinnuteqaatit 8-at juli 2026-imi suliarineqarlutik 

aalajangiiffigineqarput. 

 

Eqitsimmi ataani juli 2026-imi avataanit sulisussarsiorluni qinnuteqaatit suliarineqarlutik 

aalajangiiffigineqartut takuneqarsinnaapput: 

Suliffeqarfik 

qinnuteqartoq: 

Atorfik qinnutigisaq: Ulloq 

tigusiffik: 

Piffissaq 

qinnuteqaatigisaq: 

Aalajangiineq: 

Pisiffik A/S Pisinniartitsisoq  02-07-26 01-10-26 – 30-09-

27 

Akuerineqarpoq 

Pisiffik A/S Pisinniartitsisoq 02-07-26 01-10-26 – 30-09-

27 

Akuerineqarpoq 

Pisiffik A/S Pisinniartitsisoq  02-07-26 01-10-26 – 30-09-

27 

Akuerineqarpoq 

Pisiffik A/S Pisinniartitsisoq  02-07-26 01-10-26 – 30-09-

27 

Akuerineqarpoq 

Pisiffik A/S Pisinniartitsisoq  02-07-26 01-10-26 – 30-09-

27 

Akuerineqarpoq 

Pisiffik A/S Pisinniartitsisoq  02-07-26 01-10-26 – 30-09-

27 

Akuerineqarpoq 

Kin-D Aps Igaffimmi ikiorti 15-07-26 01-08-26 – 31-07-

28 

Akuerineqarpoq 

Kammak Company 

ApS 

Igaffimmi sulisoq 14-07-26 26-07-26 – 26-07-

28 

Akuerineqarpoq 

Permagreen A/S Sanasoq 15-06-26 29-06-26 – 28-06-

28 

Akuerineqarpoq 

Permagreen A/S Sanasoq 15-06-26 29-06-26 – 28-06-

28 

Akuerineqarpoq 

Ramsøe Service ApS Eqqiaasoq 17-06-26 17-06-26 – 31-10-

27 

Akuerineqarpoq 

Hotel Heilmann 

Lyberth 

Igaffimmi ikiorti 

(sivitsuineq) 

03-07-26 01-07-26 – 30-06-

28 

Akuerineqarpoq 

 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq tunngavigalugu 

aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik suliat 

ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik isumalluuteqartariaqalersimappat, 

kisiannili nunat assigiinngitsut avataanit tikisitsilluni sulisoqartarneq kiffartuussinerup iluani atugarivaat. 

Ataatsimut isigalugu ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit 

nunaqavissunik sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni sulisussarsiornermut 

tunngatillugu qinnuteqaatit, juli 2026-imi suliarineqartut siulittaasup aallajangiiffigisimasai pillugit 

paasissutissiissut tusaatissatut tigoqqullugu. 

 

 

Aalajangerneq 

Innersuussutigineqartut akuersissutigineqarput. 

 

 

Ilanngussaq 
1. 1-8 Suliat qinnuteqaatit Sisimiuneersut juli 2026 

2. 9-12 Suliat qinnuteqaatinut tunngasut Maniitsumeersut juli 2026 

Imm. 6.3  Itillimi katersortarfiup Kateriffiup tigunissaanut Peqatigiiffik    

Katersorfittaarniaqatigiinnit qinnuteqaat 

Journal nr. 01.00.02 

 

Tunuliaqutaq 

 

Ilinniartitaanermut Ataatsimiititaliaq 13. april 2026-mi ataatsimiinnermini aalajangerpoq atuarfimmi 

peqataajumannginneq pillugu suliniutit nukittorsarneqassasut. Siullermik suliniutit 

angajoqqaanut/isumaginnittunut kiisalu atuarfinni sulisunut pikkorissartitsinernik ingerlatsinermik 

imaqassapput. 

 

Malittarisassanut tunngavissat 

 

Siumup aamma Inuit Ataqatigiinni akornanni 2025–2029-mut naalakkersuisooqatigiinnissamik 

isumaqatigiissut 

Meeqqat atuarfiat pillugu Inatsisartut inatsisaannik nalunaarut (Namminersorlutik Oqartussat 

nalunaarutaat) nr. 19, 27. april 2023-meersoq. 

 

Pissutsit atuuttut 

Atuarfimmi peqataajumannginneq aammalu atuanngitsoortarneq kommunimi atuarfinni anginerusuni 

ajornartorsiutaavoq. Kisianni atuarfinni ataasiakkaani atuartut tamakkerlugit amerlassusiat eqqarsaatigalugu 

atuarfimmi peqataajumanngittut ikittuinnaapput. Taamaakkaluartoq meeqqanut ataasiakkaanut 

ilaqutaannullu kingunipilui annertusinnaapput, taamaattumillu ajornartorsiut pingaarutilittut 

isigineqartariaqarpoq, meeqqap ilikkagaqarneranut, atugarissaarneranut, attaveqarneranut kiisalu siunissami 

ilinniagaqarnissamut periarfissaanut sunniuteqarsinnaammat. 

Ajornartorsiut atuartunut 25-nut atuuppoq, taakkulu Qeqqata Kommuniani atuarfinni tallimani 

agguataarsimapput. Taakkunannga amerlanerpaat Sisimiuni Maniitsumilu illoqarfinni atuarfinnut 

atuartuupput. 

Ataatsimiititaliap fagfolk-inut kiisalu angajoqqaanut imaluunniit meeqqanik oqartussaassusilinnut 

pikkorissartitsinernik ingerlatsisoqarnissaanik aalajangiinerata kingorna allattoqarfik Maniitsumi Sisimiunilu 

pikkorissartitsinerit assigiinngitsut pingasut pillugit neqeroorusiortitsivoq. Pikkorissartitsinerit ukiakkut 

ukiuuneranilu ingerlanneqarnissaat naatsorsuutigineqarpoq. 

Pikkorissartitsinerit ulluni pingasuni ingerlanneqarnissaat naatsorsuutigineqarpoq, tassanilu 

pikkorissartitsinerit assigiinngitsut tamarmik immikkut ulloq ataaseq ingerlanneqassallutik. Peqataasut 

pikkorissartitsinerni assigiinngitsuni sakkussanik nutaanik aammalu ilisimasaqarnerulernermik 

pissarsissapput. 

Atuilluartuunissamik kingunerisinnaasai 

Atuarfimmi peqataajumannginneq aammalu atuanngitsoortarneq pillugit pikkorissartitsineq fagfolk-it 

meeqqanik atuarfimmi annertuumik peqataanngitsoortartunik imaluunniit atuarfimmi 

peqataajumanngitsunik suliaqarnermi ilisimasaqarnerulersitsissasoq naatsorsuutigineqarpoq. 

Pikkorissartitsineq ajornartorsiutip paasinarsarneqarnissaanut sakkussanik periutsinillu tunniussissaaq, 

matumani siusissukkut maluginiarneqarnissaa kiisalu meeqqamik oqartussaassusilinnik suleqateqarnissamut 

aaqqissuussaanikkut sinaakkutit ilanngullugit. Taamatuttaaq fagfolk-it meeqqanik atuarfimmi 

peqataanngitsoortarneq pillugu oqaloqateqarnissamut sakkussanik pissarsissapput. Pikkorissartitsinerli 

aamma meeqqat autismemik, ADHD-mik imaluunniit annilaanganermik (angst) nappaateqartut akornanni 

atuarfimmi peqataajumannginneq immikkut ukkatarissavaa. 

Angajoqqaanut pikkorissartitsinerit meeqqap diagnosianik imaluunniit immikkut pisariaqartitaanik 

paasinninnerulernissamut iluaqutaassapput, tassungalu atatillugu qanoq iliorluni meeraq 

tapersersorneqarsinnaanersoq aammalu unammilligassatigut qanoq ikiorsinnaanersoq pillugu 

ilisimasaqarnerulersitsissallutik. Taakkua saniatigut aaqqiagiinnginnernik aqutsinermut sakkussanik kiisalu 

meeqqap nammineq immikkut pisariaqartitani imaluunniit diagnoseni paasilluarnerulersinnaassagaa 

anguniarlugu ikiorsiissutaasinnaasunik sakkussanik tunniussissapput. 

 

Aningaasaqarnikkut allaffissornikkullu kingunerisinnaasai 

 

Aningaasaqarnikkut allaffissornikkullu kingunerisassat Akisussaaqatigiitta-miit aningaasalerneqassapput, 

tassa Qeqqata Kommuniani Peqqinneq Inuunerinnerlu. 

 

Allaffeqarfiup naliliinera 

 

Allaffeqarfiup nalilerpaa, illumik peqatigiiffimmut tunniussinermi navianartoqarsinnasoq, ingammik 

peqatigiiffiup siunissami ingerlatsinissaani aningaasaqarnikkullu nammassinnissinnaaneranut tunngatillugu, 

tassunga ilanngullugu illumi pisarialimmik aserfallatsaaliinissamik qulakkeerinninnissamut periarfissai. 

 

Allaffeqarfiup nunaqarfimmit allamit siusinnerusukkut suliaanikuusumut innersuussisinnaavoq, tamatumani 

peqatigiiffik katersortarfimmik pisarialimmik aserfallatsaaliinissaminut qulakkeerinissamut peqatigiiffik 

aningasaqarnikkut aaqqissuussaanikkullu pisinnaasanik pigisaqarnikuunnginnami. Aserfallatsaaliinnginnerit 

imermik ajutoornermik kinguneqarnikuuvoq, tamatumani kommuni malitsigisaanik illu malunnaatilimik 

aserornernik malitseqarnikumik tigusariaqarnikuulluni. 

 

Tamanna tunngavigalugu allaffeqarfiup nalilerpaa, illersorneqarsinnaanerpaamik aaqqiissutissaq tassaasoq, 

katersortarfik akiliinertaqanngitsumik peqatigiiffimmut atugassanngortinneqassasoq, sulianik atuineq 

kommunip nammineq aallartissinnaangisaanik pinissaa piumasaqaatigalugu aammalu kommunip 

pisinnaatitaaffiata inatsisillu atuuttuusup sinaakkutaata iluani inissisimappata. 

Taanna suliaq kommunip soqutigisaanik ingerlatsinermik imaqassaaq aammalu innuttaasunut 

iluaqutaasuussaaq, tassunga ilanngulllugu assersuutigalugu kulturimut, sunngiffimmut inooqataanikkullu 

sammisatut nalinginnaasumik atorneqarnissaa siunertaqassaaq. Illuatungaatigut sammisat 

aningaasaqarnikkut niuerutaassanatillu inuit ataasiakkkaaneersuussanngillat, inunnut ataasiakkaanut 

annertuumik iluaqusiisuusoq imaluunniit unammilleqatigiinermik unioqqutitsisumik imaqaratarsinnaasoq. 

 

Innersuussut 

Suliaq Ilinniartitaanermut ataatsimiititaliamit ilisimatitsissutitut tigunissaa innersuunneqarpoq. 

 

Aalajangiineq 

Tusaatissatut tiguneqarpoq 

 

Ilanngussaq 

Imm. 7.1  Tamalaat. 

 

 

Ataatsimiinneq naavoq nal. 14:06 

  

 

 

 

 

 

 

 


